Bæjarstjórn Hveragerðisbæjar

Fundargerð 321. fundar


Ár 2004, þriðjudaginn 29. júní kl: 17:00 kom bæjarstjórn Hveragerðis saman til fundar á skrifstofu bæjarins Hverahlíð 24, Hveragerði. 

Fundinn sátu, Þorsteinn Hjartarson, Yngvi Karl Jónsson, Herdís Þórðardóttir, Magnús Ágústsson, Aldís Hafsteinsdóttir, Pálína Sigurjónsdóttir og Hjalti Helgason.

Ennfremur sátu fundinn Orri Hlöðversson, bæjarstjóri, Guðmundur Baldursson, bæjartæknifræðingur og Helga Kristjánsdóttir, skrifstofustjóri, sem ritaði fundargerð í tölvu.

Forseti bæjarstjórnar, Þorsteinn Hjartarson, setti fund og stjórnaði. 

Dagskrá:

1. Fundargerðir

1.1. Bæjarráðs frá 24. júní 2004.

1.2. Kjörstjórnar frá 21. júní 2004.

2. Breytingar á skipuriti Tækni- og umhverfismálasviðs. 

3. Samningur við Orkuveitu Reykjavíkur vegna sölu á Hitaveitu Hveragerðis.

4. Fundargerðir til kynningar;

4.1. Bæjarstjórnar frá 10. júní 2004.


Hér var gengið til dagskrár 


Forseti leitaði eftir athugasemdum um fundarboð en engar komu fram 

1. Fundagerðir;

1.1. Bæjarráðs frá 24. júní 2004.

Eftirtaldir tóku til máls;

Vegna liðar 1.6  lýsir meirihlutinn undrun sinni á afstöðu Aldísar Hafsteinsdóttur til kauptilboðs í Bjarkarheiði 18.  Bærinn leysti til sín fasteignina á uppboði þann NNN síðastliðinn og í kjölfarið var eignin skráð til sölu á fasteignasölu sem auglýsti hana í fjölmiðlum eins og lög gera ráð fyrir. Eitt tilboð barst í eignina sem bæjarráð tók afstöðu til þann 24. júní. Meirihlutinn telur umrætt tilboð  ásættanlegt enda til muna hærra en verð sem fékkst fyrir sambærilegar eignir nýlega. Með sölunni ver bærinn kröfu sína í eign sem verið staðið hefur auð um árabil og verið til sölu allan þann tíma.

Fundargerðin samþykkt samhljóða.

1.2. Kjörstjórnar frá 21. júní 2004.

Enginn tók til máls.

Fundargerðin samþykkt samhljóða.

2. Breytingar á skipuriti Tækni- og umhverfismálasviðs.

Lögð fram skýrsla IMG Deloutte þar sem lagt er mat á hugmyndir bæjarstjórnar um breytingar á skipuriti tæknisviðs Hveragerðisbæjar.  

Eftirtaldir tóku til máls;

Meirhlutinn lagði fram eftirfarandi bókun og tillögu:

Skýrslan tekur ekki afgerandi afstöðu til þeirra hugmynda sem ræddar hafa verið í bæjarstjórn en í henni eru engu að síður margar gagnlegar hugmyndir sem stuðst verður við þegar breytingar verða ræddar og framkvæmdar. Í ljósi þess að nú standa standa fyrir dyrum talsverðar breytingar á rekstri bæjarins með fyrirhugaðri sölu á Hitaveitu auk þess sem ýmsir breytingar hafa átt sér stað á starfsliði stjórnsýslu nýlega, þá leggur meirihlutinn vinnu við breytingar á tæknisviði verði frestað þar til í lok árs.

Skýrslan lögð fram til kynningar og umræðu síðar.

3. Samningur við Orkuveitu Reykjavíkur vegna sölu á Hitaveitu Hveragerðis.

Lagður fram til fyrri umræðu samningur á milli Orkuveitu Reykjavíkur og Hveragerðisbæjar um kaup Orkuveitunnar á Hitaveitu Hveragerðis. Samkvæmt samningnum greiðir Orkuveitan bænum kr. 260 milljónir fyrir veituna en að teknu tilliti til samræmingar á gjaldskrám veitnanna tveggna og fasteigna sem Hveragerðisbær heldur eftir má meta söluverðið á rúmar 300 milljónir króna. Þá er er einnig tekið tillit til kostnaðar við tvöföldun á veitukerfi sem stendur fyrir dyrum,  en sá hluti hans sem fellur á kaupanda er áætlaður kr. 166 milljónir.  Til viðbótar við kaupverðið skuldbindur Orkuveitan sig til að leggja á eigin kostnað og reka ljósleiðara  til gagnaflutninga í bæjarfélaginu, standa fyrir endurbótum á hverasvæði bæjarins og taka þátt í umhverfisverkefnum í Ölfusdal. Orkuveitan mun opna þjónustuskrifstofu í Hveragerði þann 1. september nk.  en þá er áætlað að hún taki við rekstri Hitaveitunnar. 

Samþykkt að vísa samningnum til seinni umræðu í bæjarstjórn.

4. Fundargerðir til kynningar;

4.1. Bæjarstjórnar frá 10. júní 2004.


Fundargerðin upp lesin og samþykkt samhljóða.

Fleira ekki gert og fundi slitið kl. 

	Þorsteinn Hjartarson, (sign).


	Yngvi Karl Jónsson, (sign).

		Aldís Hafsteinsdóttir, (sign).


	Herdís Þórðardóttir, (sign).

		Hjalti Helgason, (sign).


	Magnús Ágústsson, (sign).

		Pálína Sigurjónsdóttir, (sign).


			
	Orri Hlöðversson, (sign)

		
	Helga Kristjánsdóttir, (sign).

